
〈五寸。致耀首膏唇之飾。雖荷殊惠。誰復爲容。伏承便于京中就業。進脩之道。固在便安。但恨鄙陋之人。永以遐棄。命也如此。知復何言。自去秋以来。〉

〈忽忽如有所失。至於夢寐之間。亦與叙感咽。離憂之思。綢繆繾綣。暫若尋常。幽會未終。驚魂已斷。雖半衾如暖。而思之甚遥。昔日表相因或同宴處〉

〈兄有援琴之挑。鄙無技梭之拒。及薦枕席。義感意深。愚㓜之情。永謂終託。豈期既見君子。不能以禮定情。松栢留心。致有自獻之羞。不復明侍巾櫛。〉

〈殁身永恨。含歎何言。儻若仁人用心。俯遂幽劣。雖死之日。猶生之年。或如逵士畧情。捨小從大。以先配爲醜行。謂要盟爲可欺。則當骨化形消。丹誠〉

〈不泯。因風委露。猶託清塵存殁之誠。言盡於此。臨紙嗚咽。情不能伸。千萬珍重。奉勞歌伴。𠕂和前聲。别後思君心目亂。不謂芳音忽寄南来鷹。却寫〉

〈花牋和淚卷。細書方寸教伊看。獨寐良宵無計遣。夢裏依稀暫若尋常見。幽會未終魂已斷。半衾如暖人猶逺。玉環一枚是鶯㓜年所弄。寄充君子〉

〈下體之佩。玉取其堅潔不渝。環取其終始不絶。兼致彩絲一絇。丈竹茶合碾子一枚。此數物不足珍。意者欲君子如玉之潔。弊志如環不解。淚痕在〉

〈竹。愁緒縈絲。因物逵誠。永以爲好。心邇身逺。拜會無期。幽憤所鍾。千里神合。千萬珍重。春風多厲强飯爲佳。慎自保持。無以鄙爲深念也。奉勞歌伴。〉

〈再和前聲。　尺素重重封錦字。未盡幽閨别後心中事。佩玉彩絲文竹器。願君一見知深意。環欲長圖絲萬繫。竹上闌班總是相思淚。物會見郎人永〉

〈棄。心馳魂去人千里。張之友聞之。莫不聳異。而張之志固絶之矣。歲餘崔委身於人。張亦有所娶。適經其所。張求以外兄見。夫已諾之。而崔終不爲〉

〈出。張君怨念之誠。動於顔色。崔知之。潜賦一詩寄張曰。自從消瘦减容光。萬轉千囬下床。不爲傍人羞不起。爲君憔悴却差郎。然竟不之見。後數〉

〈日。張君將行。崔又賦一詩以謝絶之曰。棄置今何道。當時且自親。還將舊時意。忴取眼前人。奉勞歌伴。𠕂和前聲。　夢覺高堂雲雨散。十二巫峯隔斷〉

〈相思眼。不爲傍人移步懶。爲郎憔悴羞郎見。青翼不来孤鳳怨。路失桃源再會終無使。舊恨新愁那寄遣。情深何似俱情淺。逍遥子曰。樂天謂㣲之〉

〈能道人意中語。傼於是益知樂天之言爲當也。何者。夫崔之才華宛美。詞彩艷麗。則於所在緘書詩彰畫之矣。如其都愉淫冶之態。則不可得而見。〉

〈及觀其丈。飄飄然髣髴出於人目前。雖丹青摹寫其形狀。未知能如是工且至否。傼嘗採摭其意。撰成皷子詞子章。示余友河東白先生。先生曰。文〉


〈則美矣。意猶有不盡者。胡不復爲一章於其後旦具道張之與崔既不能以禮定其情。又不能合之於義。始相遇也。如是之篤。終相失也。如是之遽。〉

